
ᐁ ᒋᔅᒉᔨᐦᑕᒥᐦᐋᑲᓅᐧᑖᐤ ᐊᐧᐁᓂᒌ 
 

ᑏᐧᐁᐦᒡ ᒉ ᒌ ᒋᔅᒉᔨᐦᑕᒥᐦᐋᑲᓅᐧᑖᐤ ᐊᐧᐁᓂᒌ 
 

CNW CODE 01 + ᒥᔑᑯᒻ ᑑᔥᑌᐤᐦ 
 

 
 
ᐊᓐ ᑯᐯᒃ ᒋᔐᐅᒋᒫᐤ ᑲᔦᐦ ᐄᔨᔫ ᒋᔐᐅᒋᒫᐤ ᑲᑕ ᒪᓯᓇᐦᐆᓱᐧᐃᒡ ᓂᔅᑲᒧᐧᐃᓐ ᒋᐦᒋᐧᐁ ᐁ ᐧᐄᒋᐋᐸᑎᓰᒥᑑᓈᓅᒡ 
 
ᐊᓂᒌ ᑯᐯᒃ ᒋᔐᐅᒋᒫᐤ ᑲᔦᐦ ᐊᓂᒌ ᐄᔨᔫ ᒋᔐᐅᒋᒫᐤ ᑲᑕ ᐧᐄᒋᐋᐸᑎᓰᒥᑐᐧᐃᒡ ᐊᓂᔫ ᒉ ᒌ 
ᐱᒥᐸᔨᐦᑖᐧᑖᐤ ᐋᐸᑎᓰᐧᐃᓂᔫ ᐊᓂᑌᐦ ᐄᔨᔫ/ᐄᓅ ᐊᔅᒌᐦᒡ ᒉᐃᒥᔅ ᐯᐃ ᒥᓯᐦᑌᔅᑲᒥᑯᐦᒡ᙮ 
 
ᒨᓕᔮᐦᒡ, ᑳᑕᐦᑯᓯᑕᐲᓯᒻ 17, 2020 - ᑯᐯᒃ ᒋᔐᐅᒋᒫᐤ ᕙᕌᓐᓯᐧᐋ ᓕᑰᑦ ᑲᔦᐦ ᒋᔐᐅᒋᒫᐦᑳᓐ ᐆᑦᐦ ᐄᔨᔫ/ᐄᓅ ᑳ ᓈᑕᒧᐧᐋᐧᑖᐤ 
(ᐄᔨᔫ/ᐄᓅ ᐊᔅᒌ) ᑲᔦᐦ ᑳ ᓃᑲᓂᐱᔥᑕᐦᒃ ᐊᓂᑌᐦ ᐄᔨᔫ ᑎᐯᔨᐦᒋᒉᓰᓈᐦᒡ ᐁ ᒫᒨᐱᐧᑖᐤ, ᐁᐃᐱᓪ ᐴᓯᒻ, ᒌ ᐄᔑ ᒪᓯᓇᐦᐆᓱᐧᐃᒡ 
ᓂᓯᑐᐦᑖᑐᐧᐃᓂᓯᓇᐦᐄᑲᓂᔫ ᐊᓂᔫ ᐅᐦᒋ ᒥᓯᐦᑌᔅᑲᒥᒄ ᑲᔦᐦ ᒋᓀᐅᔥ ᒉ ᐄᔑ  ᐱᒥᐸᔨᔨᒡ ᐋᐸᑎᓰᐧᐃᓐ ᐁ ᐄᔑ 
ᓂᐦᑖᐅᐦᒋᐦᐆᒥᑯᓂᔨᒡ ᐁ ᐊᔕᑎᓇᑲᓅᐧᑳᐤ ᐄᔨᔫ/ᐄᓅ ᐃᑕᔓᐧᐁᐧᐃᓐᐦ ᐆᑦᐦ ᐄᔨᔫ ᐊᔅᒌᐦᒡ ᒉᐃᒥᔅ ᐯᐃ ᒥᓯᐦᑌᔅᑲᒥᑯᐦᒡ᙮  ᐊᓐ 
ᑯᐯᒃ ᑎᐯᔨᐦᒋᒉᓲ ᐄᔑ ᓯᐦᒋᔦᓲ ᐁ ᓂᔅᑲᒨᐧᑖᐤ ᐊᓂᔫ ᑳ ᐄᔑ ᐯᒋ ᐧᐄᔥᑖᔨᒡ ᐅᔫᐦ ᐄᔨᔫ ᑎᐯᔨᐦᒋᒉᓲᐦ, ᐅᔫ ᐁ ᐄᔑ ᐸᑯᓯᔨᒨᑦ ᐊᓐ 
ᑯᐯᒃ ᒋᔐᐅᒋᒫᐤ ᓕᑰᑦ ᑳ ᒉ ᒌ ᐧᐄᒋᐋᐸᑎᓰᒥᑐᐧᑖᐤ ᐊᓂᑦᐦ ᐆᐦᒋᐸᔨᔨᒡ 2002 ᑳ ᒪᓯᓇᐦᐆᓲᓈᓅᒡ ᓂᔅᑲᒧᐧᐃᓐ ᐁ ᐅᔥᑳᒡ 
ᐧᐄᒋᐅᑑᑌᒥᐧᐁᐧᐃᓐ ᐧᐄᒋᐋᐸᑎᓰᒥᑑᐧᐃᓐ ᐊᓂᑌᐦ ᐄᔑ ᑯᐯᒃ ᒋᔐᐅᒋᒫᐅᐧᐃᓈᐦᒡ ᑲᔦᐦ ᐊᓂᒌ ᐄᔨᔫᒡ ᐆᑦᐦ ᑯᐯᒃ, ᐊᓐ ᑳ 
ᐃᔑᓂᐦᑳᑌᒡ ᐲᔅ ᐅᕝ ᑖ ᐸᕃᕕᔅ᙮ 
 
ᓯᓪᕖ ᑕ’ᒨᕐ, ᒋᔐᐅᒋᒫᐅᐋᐸᒋᐦᐋᑲᓐ ᑳ ᓃᑳᓂᐱᔥᑕᐦᒃ ᓇᓈᐦᑰ ᐁ ᐃᑎᔅᑳᓀᓯᔨᒡ ᐄᔨᔫᐦ/ᐄᓅᐦ ᐁ ᐄᔑ ᐋᐸᑎᓰᔥᑕᒧᐧᐋᑦ ᒉᐧᑳᔫᐦ 
ᐁᑎ ᐃᔅᐸᔨᐦᐄᑯᔨᐦᒡ, ᐧᒑᓇᕠᓐ ᒎᓖᐊ, ᒋᔐᐅᒋᒫᐅᐋᐸᒋᐦᐋᑲᓐ ᑳ ᓃᑲᓂᐱᔥᑕᐦᒃ ᓂᒥᔅᒌᐅᔥᑯᑌᔫ ᑲᔦᐦ ᐊᔅᒌᓈᐦᒡ 
ᐆᐦᑖᐸᑎᔔᐧᐃᓐᐦ ᑲᔦᐦ ᐧᓵᓂᔮ ᓕᐯᓪ, ᒋᔐᐅᒋᒫᐅᐋᐸᒋᐦᐋᑲᓐ ᑳ ᓃᑳᓂᐱᔥᑕᐦᒃ ᐧᐄᔭᔅᑯᓀᒉᐧᐃᓂᔫ ᑲᔦᐦ ᑳᓇᑖ ᐧᐄᐦᑎᒣ ᐁ 
ᐋᐸᑎᓰᔥᑕᒧᐧᐋᑦ ᒉᐧᑳᔫᐦ ᐁᑎ ᐃᔅᐸᔨᐦᐄᑯᔨᐦᒡ ᑲᔦᐦ ᑳᓇᑖ ᐅᐱᔥᑎᑯᔮᐤᐦ, ᒋᔐᐅᒋᒫᐦᑳᓐᐦ ᑳ ᐅᐦᒋ ᑖᒋᔥᑯᐧᐋᑦ ᑲᔦᐦ ᑳ ᐅᐦᒋ 
ᑖᒋᔥᑯᐧᐋᑦ ᐁ ᓃᑳᓂᐱᔥᑕᒃ ᐄᔨᔫ ᑎᐯᔨᐦᒋᒉᓲᐧᐃᓂᔫ ᒫᓐᑏ ᑲᓪ ᑲᔦᐦ ᒥᓯᐧᐁ ᐊᓂᒌ ᐅᒋᒫᐦᑳᓇᒡ ᐆᑦᐦ ᐄᔨᔫ ᐊᔅᒌᐦᒡ ᐄᔨᔫ ᐁ 
ᐃᑎᔅᑳᓀᓯᐧᑖᐤ ᒌ ᐃᐦᑖᐅᒡ ᐅᔫ ᑳ ᒪᓯᓇᐦᐆᓲᓈᓅᔨᒡ᙮ 
 
ᐆ ᒋᐦᒋᐧᐁ ᐧᐄᒋᐦᐄᑐᐧᐃᓐ ᑲᑕ ᐅᑎᓇᒥᒡ ᐊᓂᒌ ᐄᔨᔫ ᐃᐦᑖᐧᐃᓐᐦ ᑲᔦᐦ ᐊᓂᒌ ᐧᐋᔅᑳ ᐁᑎ ᐃᐦᑖᐧᑖᐤ   
 
ᐆ ᐋᐸᑎᓰᐧᐃᓐ ᐊᓂᑦᐦ ᒌ ᐅᐦᒋ ᐆᐦᒋᐸᔫ ᐁ ᐋᔔᐊᔨᒥᐦᐄᑐᐧᑖᐤ ᐊᓂᒌ ᐄᔨᔫ ᐃᐦᑖᐧᐃᓐᐦ ᑲᔦᐦ ᐁᐅᑯᔫᐦ ᐆᔫᐦ ᒉᐧᑳᔫᐦ ᑳ 
ᐆᐦᒋᐸᔨᐧᑳᐤ: 

• ᐁ ᔭᐦᒋᐸᔨᒡ ᐊᓐ ᐃᔥᑯᑌᐅᑖᐹᓐ ᐁ ᐋᐸᑎᐦᒡ ᐁᑎᑑ ᒉ ᒌ ᒌᐦᑳᔮᓈᑯᒡ ᐋᐸᑎᓰᐧᐃᓂᐦᒡ ᐁ ᐄᔑ ᓂᐦᑖᐅᐦᒋᐦᐆᓈᓅᒡ 
ᑲᔦᐦ ᓃᐦᑖᐦᒡ ᒉ ᒌ ᐃᔅᐸᔨᒡ ᐊᓐ ᒣᔅᑲᓅᑖᐹᓐᐦ ᐁ ᐋᐸᑎᐧᑳᐤᐦ; 

• ᐃᔥᑯᑌᐅᔮᐲᐦ ᒉ ᒌ ᐃᐦᑕᑯᐧᑳᐤᐦ ᐊᓂᑌᐦ ᐁ ᐋᐸᑎᓰᓈᓅᒡ; 
• ᐁ ᒫᒨᑲᑲᓅᒡ ᐁ ᐋᐸᑎᓰᓈᓅᒡ ᐊᓂᑌᐦ ᒥᓯᐦᑌᔅᑲᒥᑯᐦᒡ; 
• ᐄᔨᔫ/ᐄᓅ ᐋᐸᒋᐦᐋᑲᓇᒡ ᐁ ᒋᔅᑯᑕᒧᐧᐋᑲᓅᐧᑖᐤ 
• ᐁ ᒋᔅᒋᓇᐧᐋᒋᐦᑖᑲᓅᒡ ᐊᔅᒌ ᒉ ᒌ ᑲᓇᐧᐁᔨᐦᑖᑯᒡ ᐁ ᐄᔑ ᐧᐄᒋᐦᑖᒉᐸᔨᒡ ᐊᓂᑌᐦ ᐊᐧᐁᓰᓱᐱᒫᑎᓰᐧᐃᓂᐦᒡ  ᐊᓂᑌᐦ 

ᒥᓯᐦᑌᔅᑲᒥᒄ   
 



ᐁᐅᒄ ᐁ ᐄᔑ ᐸᑯᓯᔨᐦᑖᑯᒡ ᑳ ᐄᔑ ᐃᔦᔅᑰᓯᓇᐦᐊᑲᓅᒡ ᒉ ᐃᔑᓈᑯᒡ ᓂᔥᑐᒥᑎᓅᐳᓐᐦ ᐃᔥᐱᔥ ᒉ ᐱᒥᐸᔨᒡ ᒉ ᒌ ᐄᔑ ᒋᔅᒉᔨᐦᑖᑯᒡ 
ᑲᔦᐦ ᒉ ᐊᑕ ᔮᐃᒋᔥᑌᒡ ᐊᓐ ᐋᐸᑎᓰᐧᐃᓐ ᑲᔦᐦ ᐄᓈᐦᒡ ᐁ ᐄᔑ ᓂᐦᑖᐅᐦᒋᐦᐆᒥᑯᒡ ᐊᓂᑌᐦ ᐄᔨᔫ/ᐄᓅ ᐊᔅᒌᐦᒡ ᒉᐃᒥᔅ ᐯᐃ 
ᒥᓯᐦᑌᔅᑲᒥᑯᐦᒡ ᑲᔦᐦ ᒥᓯᐧᐁ ᑯᐯᒃ᙮ 
 
ᐆ ᓂᓯᑐᐦᑖᑐᐧᐃᓂᓯᓇᐦᐄᑲᓐ ᑳ ᒪᓯᓇᐦᐆᓱᓈᓅᒡ ᐊᓅᐦᒡ ᑲᑕ ᒋᔅᒋᓄᐦᑕᐦᐄᐧᐁᐤ ᓃᔥᑕᒻ ᒉᐧᑳᓐ ᐁᑎ ᑲᓇᐧᐋᐸᐦᑕᑲᓅᒡ ᐊᓐ ᐁᑎ 
ᐄᑖᐸᑎᓰᓈᓅᒡ ᑲᔦᐦ ᔔᔮᓐ ᐁᑎ ᐱᒥᐸᔨᐦᐋᑲᓅᒡ ᐁ ᓈᓂᑑᒋᔅᒉᔨᐦᑕᑲᓅᒡ ᐊᓂᑦ ᐯᔭᒄ ᐁ ᓃᔥᑕᒥᔥᑖᑲᓅᒡ ᐊᓐ ᐋᐸᑎᓰᐧᐃᓐ 
ᑲᔦᐦ ᒦᓐ ᒉ ᐊᑕ ᐱᒥᐸᔨᒡ ᐁ ᓈᓂᑑᒋᔅᒉᔨᐦᑕᑲᓅᒡ ᒉ ᐃᔅᐸᔨᒡ ᐊᓐ ᐋᐸᑎᓰᐧᐃᓐ ᐊᓂᑦᐦ ᓃᔓ ᑲᔦᐦ ᓂᔥᑐ ᐁ ᑲᓇᐧᐋᐸᐦᑕᑲᓅᒡ᙮ 
 
ᒋᒋᐦᒋᐸᔨᐦᑖᓈᓅ ᐁ ᐅᔥᑳᒡ ᒦᓐ ᐊᓂᑦᐦ ᐅᑑᑌᒧᐧᐁᐧᐃᓂᐦᒡ ᐁ ᐊᔅᐯᔨᒥᑐᑖᑑᔨᐦᒄ ᑲᔦᐦ ᐁ ᐧᐄᒋᐋᐸᑎᓰᒥᑑᔨᐦᒄ ᐁᑎ 
ᐧᐄᒋᑐᑌᒧᑐᑖᑑᔨᐦᒄ ᒋᔮᓅ ᑯᐯᒃ ᑲᔦᐦ ᐄᔨᔫᒡ/ᐄᓅᒡ᙮  ᐆ ᓂᓱᑐᐦᑕᒧᐧᐃᓂᓯᓇᐦᐄᑲᓐ ᐄᔑ ᒉᔥᑎᓈᔥᑌᐤ ᒉ ᒌ 
ᐧᐄᒋᐋᐸᑎᓰᒥᑐᓈᓅᒡ ᐋᐸᑎᓰᐧᐃᓐᐦ ᐁᑎ ᓂᐦᑖᐅᐦᒋᐦᐆᒥᑯᐧᑳᐤ ᑲᔦᐦ ᒉ ᒌ ᐅᐦᒋ ᐋᐸᐦᐄᐸᔨᒡ ᐊᓐ ᐁ ᓅᑕᓯᓃᐧᐋᓅᒡ 
ᐊᓂᑌᐦ ᒋᐧᐁᑎᓅᑕᐦᒡ ᑯᐯᒃ ᐊᓐ ᐅᐦᒋ ᒉ ᒌ ᒥᔅᑲᒥᒄ ᐁ ᓃᔓᑌᓅᓯᔨᐦᒄ ᐁ ᐃᑎᔅᑳᓀᓯᔨᐦᒄ, ᐊᓂᑌᐦ ᐄᔑ ᐊᐦᒑᐦᑰᐧᐃᓂᐦᒡ ᐁ 
ᒋᔥᑕᒫᐧᐁᔨᐦᑕᒥᐦᒄ ᐊᔅᒌ, ᐊᓂᑌᐦ ᒥᓯᐦᑌᔅᑲᒥᒄ ᑲᔦᐦ ᐄᔨᔫ ᐃᑕᔓᐧᐁᐧᐃᓐᐦ᙮ ᒋᔥᑌᔨᐦᑖᑯᓐ ᑖᐱᑑ ᒉ ᐄᔑ 
ᑲᓇᐧᐋᐸᐦᑕᒥᒄ᙮  ᒋᓂᐅᔥ ᒌ ᐃᐦᑖᐅᒡ ᐄᔨᔫ ᑎᐯᔨᐦᒋᒉᓲ ᐁ ᐋᔨᒨᑕᐦᒃ ᑲᔦᐦ ᑖᓐ ᐧᐋ ᐄᔑᑳᐴᔥᑕᐦᒃ ᒉ ᒌ ᓅᑯᓂᔨᐦᒡ 
ᐊᓂᔫ ᑳ ᐄᔑ ᐸᑯᓯᔨᒧᐧᑖᐤ ᐁ ᐧᐄ ᐅᔑᐦᑖᐧᑖᐤ ᐁᑎᑑ ᐁ ᒪᓈᒋᐦᑖᐧᑖᐤ ᐊᔅᒌ, ᐁᑎᑑ ᒉ ᒌ ᒦᓯᒋᓰᔨᐦᒄ ᑲᔦᐦ ᐁ 
ᒪᒥᐦᒋᐦᐄᔨᐦᒄ ᐆ ᑯᐯᒃ᙮ 
 
ᕙᕌᓯᐧᐋ ᓕᑰᑦ, ᑯᐯᒃ ᒋᔐᐅᒋᒫᐤ 
 
ᐆ ᓂᓯᑐᐦᑖᑐᐧᐃᓂᓯᓇᐦᐄᑲᓐ ᐄᔑ ᒋᔅᒋᓇᐧᐋᒋᓯᓈᑌᐤ ᐊᓐ ᓃᔥᑕᒻ ᐁ ᐃᐦᑕᑯᒡ ᒉᐧᑳᓐ ᒉ ᐃᐦᑑᑕᑲᓅᒡ ᐊᓐ ᐁ ᐋᐦᒋᐸᔨᒡ ᐄᔨᔫ 
ᐊᔅᒌᐦᒡ ᐁ ᓂᐦᑖᐅᒋᐦᐆᒥᑯᒡ ᐋᐸᑎᓰᐧᐃᓐ ᑲᔦᐦ ᐋᐸᑎᓰᐧᐃᓐᐦ ᐁ ᐅᔑᐦᑖᑲᓅᐧᑳᐤᐦ᙮  ᐆ ᒉ ᐋᐸᑎᓰᔥᑕᑲᓅᒡ ᑲᑕ ᐧᐄᒋᐦᐄᐧᐁᐸᔨᔫ 
ᐁᑎᑑᐧᐄᔥ ᑲᑕ ᐃᔅᐧᑳᑐᐧᐄᐸᔨᔫ ᐁᑎ ᐅᑎᓇᒥᒄ ᐊᓂᔫᐦ ᐊᔅᒌᐦᒡ ᐁ ᐆᐦᑖᒋᔔᐧᐋᒉᔨᐦᒄ ᒉᐧᑳᔫᐦ ᑲᔦᐦ ᐋᐸᑎᓰᐧᐃᓐᐦ ᑲᔦᐦ ᐁ 
ᐱᒥᐸᔨᐦᐧᑖᓱᐧᑖᐤ ᐋᐸᑎᓰᐧᐃᓂᔫ ᑲᑕ ᐆᐦᒋᐸᔨᔫᐦ ᐄᔨᔫᒡ ᑲᔦᐦ ᐊᐧᐁᓂᒌ ᐅᑦᐦ ᒉᐃᒥᔅ ᐯᐃ ᐁ ᐃᐦᑖᐧᑖᐤ ᒉ ᒌ ᐅᐦᒋ ᐃᔮᐧᑖᐤ, 
ᔮᐸᒡ ᑲᔭᐹ ᑲᑕ ᓇᓈᑲᒋᐦᑖᑲᓅ ᐊᓐ ᐁ ᐧᐄ ᑲᓇᐧᐁᔨᐦᑕᑲᓅᒡ ᐊᔅᒌ ᑲᔦᐦ ᐊᐧᐁᓰᓱᐲᒪᑎᓰᐧᐃᓐ᙮  ᑲᑕ ᒣᔅᑲᓈᒉᒥᑯᓐ ᐊᓂᑌᐦ ᒉ ᒌ 
ᒥᔪᐸᔨᐧᑖᐤ ᐊᓂᒌ ᑰᔅᒋᓃᒌᒥᓅᒡ ᐁ ᒦᔨᐦᐧᑳᐤ ᑖᐧᐯᔨᒥᑎᓲᐧᐃᓂᔫ ᒉ ᒌ ᐧᐄᑳᐴᐦᐄᓲᐧᑖᐤ ᐊᓂᑌᐦ ᐆᐱᒫᑎᓰᐧᐃᓇᐧᐋᐦᒡ ᑲᔦᐦ ᒉ ᒌ 
ᐄᔑ ᓂᐦᑖᐅᐦᒋᐦᐋᐧᑖᐤ ᐅᑎᔨᒥᐧᐋᐤᐦ ᐊᓂᑌᐦ ᐄᔨᔫ ᐊᔅᒌᐦᒡ᙮  ᐆ ᓂᓯᑐᐦᑖᑐᐧᐃᓂᓯᓇᐦᐄᑲᓐ ᐄᔑ ᐧᐄᐦᑕᒫᒉᒥᑯᓐ ᐁ 
ᐧᐄᒋᐋᐸᑎᓰᒥᑑᓈᓅᒡ ᐆ ᓃᔓᐧᐄᒡ ᐁᑎ ᐃᑎᔅᑳᓀᓰᔨᐦᒄ ᐄᔨᔫ/ᐄᓅ ᐊᔅᒌ ᐄᔨᔫ/ᐄᓅ ᑲᔦᐦ ᑯᐯᒃ ᐊᓂᑦᐦ ᑳ ᒪᓯᓈᑌᒡ ᐁ 
ᓅᓱᓀᐦᐊᑲᓅᒡ 1975 ᒉᐃᒥᔅ ᐯᐃ ᑲᔦᐦ ᒋᐧᐁᑎᓅᑖᐦᒡ ᑯᐯᒃ ᓂᔅᑲᒧᐧᐃᓐ ᑲᔦᐦ ᐊᓂᑦᐦ ᐁᑎᑑ ᐁᑎ ᔮᐃᒋᐦᑖᑲᓅᒡ ᐲᔅ ᐅᕝ ᑖ ᐸᕃᕝ 
2002᙮ 
 
ᐁᐃᐱᓪ ᐴᓯᒻ, ᒋᔐᐅᒋᒫᐦᑳᓐ ᐄᔨᔫ/ᐄᓅ ᑳ ᒫᒨᐱᐧᑖᐤ (ᐄᔨᔫ/ᐄᓅ ᐊᔅᒌ) ᑲᔦᐦ ᑳ ᓃᑲᓂᐱᔥᐧᑖᒡ ᐄᔨᔫ ᑎᐯᔨᐦᒋᒉᓲ᙮ 
 
ᐅᑑᑌᒧᐧᐁᐧᐃᓇᐧᐋᐤ ᐊᓂᒌ ᑯᐯᒃ ᑲᔦᐦ ᐊᓂᒌ ᐄᔨᔫᒡ: 
 

• ᐆᑦᐦ 1975, ᐊᓂᒌ ᑯᐯᒃ ᑲᔦᐦ ᑳᓇᑖ ᑎᐯᔨᐦᒋᒉᓲᒡ, ᐄᔨᔫᒡ ᑲᔦᐦ ᐄᔅᒋᒣᐅᒡ ᒌ ᒪᓯᓇᐦᐆᓲᐧᐃᒡ ᒉᐃᒥᔅ ᐯᐃ ᑲᔦᐦ 
ᒋᐧᐁᑎᓅᑖᐦᒡ ᑯᐯᒃ ᓂᔅᑲᒧᐧᐃᓂᔫ  (JBNQA), ᐆ ᓃᔥᑕᒻ ᓂᔅᑲᒧᐧᐃᓐ ᐊᔅᒌ  ᐁ ᒫᔥᑖᑲᓅᒡ ᑳ ᐅᐦᒋ ᐅᐦᒋᐸᔨᒡ᙮  ᐊᓐ 
JBNQA ᐄᔑ ᑯᓇᐦᐊᒻ 1 ᒥᓕᔨᓐ ᑎᐸᐦᐄᑲᓂᒣᔅᑲᓅ, ᑖᐱᔥᑯᒡ 65% ᑯᐧᑖᓱᒥᑎᓅ-ᓂᔮᔪ ᐴᔅᑯᓭᓂᔅ ᐆᑦᐦ ᑯᐯᒃ 
ᒥᓯᐦᑌᔅᑲᒥᒄ᙮  ᒌ ᒋᔑᐸᔨᔫ ᐁ ᓂᐦᑖᐅᐦᒋᐦᐆᑦ ᐄᔨᔫ/ᐄᓅ ᐁ ᐃᑎᔅᑳᓀᓯᑦ ᐁ ᒌᐦᑳᓈᑯᓂᔨᒡ ᐅᑲᔅᒋᓱᐧᐃᓇᐧᐋᐤᐦ ᑲᔦᐦ ᐁ 
ᐄᔑ ᐸᑯᐦᑖᐧᑖᐤ, ᑖᐱᔥᑯᒡ ᐊᔅᒌ ᐁ ᑲᓇᐧᐋᐸᐦᑕᑲᓅᒡ, ᒋᔐᐅᒋᒫᐤ ᐁ ᐄᔑ ᑲᓇᐧᐁᔨᐦᑕᒄ ᑲᔦᐦ ᔔᔮᓐ ᐁ ᐸᐦᒋᔅᑎᓈᑦ 
ᒉ ᒌ ᐱᒥᐸᔨᐦᐄᑎᓲᑦ ᐄᔨᔫ, ᑲᔦᐦ ᑯᑕᒃᐦ ᒉᐧᑳᔫᐦ ᔔᔮᓐ ᐁ ᐸᐦᒋᔅᑎᓈᑦ ᐁ ᑳᐅᑎᐸᐦᐄᒉᑦ ᐁ ᐃᔑᓈᑯᓂᔨᒡ᙮ 

• ᐆᑦᐦ 2002, ᐊᓂᒌ ᑯᐯᒃ ᑎᐯᔨᐦᒋᒉᓲᓐ ᑲᔦᐦ ᐊᓐ ᐄᔨᔫ ᑎᐯᔨᐦᒋᒉᓲ ᒌ ᒪᓯᓇᐦᐆᓲᐧᐃᒡ ᐊᓂᔫ ᐲᔅ ᐅᕝ ᑖ ᐸᕃᐃᕝ 
ᓂᔅᑲᒧᐧᐃᓂᔫ ᑖᐧᐯᐦ ᒉ ᒌ ᐄᔑ ᓅᑯᓂᔨᒡ ᐁ ᐧᐋᐸᐦᑎᔨᐧᐁᐧᑖᐤ ᐁ ᐧᐁᔑᐦᑖᐧᑖᐤ ᐅᑑᑌᒧᐧᐁᐧᐃᓇᐧᐋᐤ ᐊᓂᒌ 
ᑎᐯᔨᐦᒋᒉᓲᒡ ᑲᔦᐦ ᐊᓂᒌ ᐄᔨᔫᒡ ᐄᔨᔫ ᐁ ᐃᑎᔅᑳᓀᓯᐧᑖᐤ᙮ ᐊᓐ ᓂᔅᑲᒧᐧᐃᓐ ᒌ ᓅᑯᓂᔫ ᐄᔨᔫ ᐅᒋᔅᒉᔨᐦᑕᒧᐧᐃᓇᐧᐋᐤ 
ᐊᓂᑌᐦ ᐋᐸᑎᓰᓈᐦᒡ, ᐋᐸᑎᓰᐧᐃᓐᐦ ᐁ ᐅᐦᒋ ᓂᐦᑖᐅᐦᒋᐦᐆᒥᑯᓂᔨᒡ ᑲᔦᐦ ᐄᔨᔫ-ᑯᐯᒃ ᐧᐄᒋᐦᐄᑐᐧᐃᓐ ᐁ 
ᐱᒥᐸᔨᐦᑖᑲᓅᒡ ᐆ ᒉᐃᒥᔅ ᐯᐃ ᒥᓯᐦᑌᔅᑲᒥᑯᐦᒡ᙮ 

• ᐊᓂᑦᐦ ᑳ ᐅᐦᒋ ᐧᐊᐧᐃᔑᐦᑖᑲᓅᒡ ᐲᔅ ᐅᕝ ᑖ ᐸᕃᐃᕝ, ᐊᓂᑦᐦ 2012 ᐊᓂᒌ ᐄᔨᔫᒡ ᑲᔦᐦ ᐊᓐ ᑯᐯᒃ ᑎᐯᔨᐦᒋᒉᓲ ᒌ 
ᒪᓯᓇᐦᐆᓱᐧᐃᓐᒡ ᓂᔅᑲᒧᐧᐃᓂᔫ ᓂᔅᑲᒧᐧᐃᓐ ᐁ ᑎᐯᔨᒥᑎᓲᐧᑖᐤ ᐄᔨᔫᒡ ᐆᑦᐦ ᐄᔨᔫ ᐊᔅᒌᐦᒡ ᒥᓯᐦᑌᔅᑲᒥᒄ ᐆᑦᐦ ᒉᐃᒥᔅ ᐯᐃ, 
ᐊᓂᑌᐦ ᐁ ᐅᐦᒋ ᐆᐦᒋᐸᔨᔨᒡ ᒉ ᒌ ᐋᐦᒋᓯᓇᐦᐋᑲᓄᔨᒡ ᐁ ᐅᔥᑳᔨᒡ ᐊᓅᐦᒡ ᐁ ᐃᔑᓈᑯᓂᔨᒡ ᑎᐯᔨᐦᒋᒉᐧᐃᓂᔫ ᐊᓂᑦᐦ 
ᐅᐦᒋ ᑳ ᒪᓯᓈᑌᒡ ᒉᐃᒥᔅ ᐯᐃ ᑲᔦᐦ ᒋᐧᐁᑎᓅᐧᑖᐦᒡ ᑯᐯᒃ ᓂᔅᑲᒧᐧᐃᓐ ᐁ ᐅᔑᐦᑖᑲᓅᒡ ᐁ ᐅᔥᑳᑦ ᐁ ᐱᒥᐸᔨᐦᐧᑖᓱᐧᑖᐤ 



ᐊᓂᑌᐦ ᒥᓯᐦᑌᔅᑲᒥᒄ ᐃᐦᑖᐧᐃᓈᐦᒡ ᑲᔦᐦ ᐁ ᒥᔖᐧᑳᐤᐦ ᐃᐦᑖᐧᐃᓐᐦ, ᐁ ᒫᒨᐧᐄᒋᐦᐄᑐᐧᑖᐤ ᐄᔨᔫᒡ ᑲᔦᐦ ᐊᓂᒌ ᒉᐃᒥᔅ ᐯᐃ 
ᑳ ᐃᐦᑖᐧᑖᐤ, ᒉ ᒌ ᓇᓈᑲᑐᐧᐁᔨᐦᑕᑲᓅᒡ ᒋᔥᑌᔨᒥᑐᐧᐃᓐ, ᒥᔪᐧᐄᒋᒉᒧᐧᐁᐧᐃᓐ, ᒥᔪᑐᑌᒧᐧᐁᐧᐃᓐ ᐊᓂᑌᐦ ᐄᔨᔫ ᐊᔅᒌᐦᒡ 
ᐆᑦᐦ ᒥᓯᐦᑌᔅᑲᒥᒄ ᒉᐃᒥᔅ ᐯᐃ᙮  

• ᐊᓐ ᑯᐯᒃ ᒋᔐᐅᒋᒫᐤ ᐁ ᐸᐦᒋᔅᑎᓂᓲᑦ ᐁ ᐃᐦᑑᑕᒃ ᐊᓂᔫ ᑳ ᐃᑕᔥᑌᔨᒡ ᐊᓂᑦᐦ ᐲᔅ ᐅᕝ ᑖ ᐸᕃᐃᕝᔅ ᐁ
ᒪᓯᓇᐦᐆᓲᓈᓄᔨᒡ ᐁ ᐅᔥᑳᔨᒡ ᓂᔅᑲᒧᐧᐃᓐᐦ ᐊᓂᑌᐦ ᐋᐸᑎᓰᐧᐃᓈᐦᒡ ᐁ ᐄᔑ ᓂᐦᑖᐅᐦᒋᓲᒥᑯᓂᔨᒡ ᐊᓂᑌᐦ ᐄᔨᔫ ᐁ
ᐃᑎᔅᑳᓀᓯᐧᑖᐤ ᐆᑦᐦ ᑯᐯᒃ ᑲᔦᐦ ᐊᓂᒌ ᐄᔨᔫᒡ ᑳ ᐃᑎᔅᑳᓀᓯᐧᑖᐤ ᐆᑦᐦ ᐄᔨᔫ ᐊᔅᒌᐦᒡ ᐁᑎ ᐱᒧᐦᑖᐧᑖᐤ ᐆᔫ ᐋᐸᑎᓰᓈᐦᒡ
ᐊᓂᑌᐦ ᐄᔑ ᐄᔨᔫ ᐊᔅᒌᐦᒡ ᒉᐃᒥᔅ ᐯᐃ ᒥᓯᐦᑌᔅᑲᒥᑯᐦᒡ ᐄᔑ ᐃᔮᑦ ᐊᓂᔫ ᐁ ᐅᔑᐦᑖᐧᑖᐤ ᒋᐦᒋᐧᐁ ᐧᐄᒋᐦᐄᑑᐧᐃᓂᔫ ᒉ
ᒌ ᐃᐦᑕᑯᓂᔨᒡ ᐁ ᓂᐦᑖᐅᐦᒋᐦᐆᒥᑯᓂᔨᒡ ᐊᓂᑌᐦ ᐄᔑ ᐋᐸᑎᓰᓈᐦᒡ ᑲᔦᐦ ᐊᓂᑌᐦ ᐄᔑ ᐄᓈᐦᒡ, ᐊᔅᒌ ᐁ
ᑲᓇᐧᐁᔨᐦᑕᑲᓅᒡ ᑲᔦᐦ ᒥᔪᐧᐄᒋᒉᒥᑑᐧᐁᐧᐃᓐ᙮

• ᐆ ᐋᐸᑎᓰᐧᐃᓐ ᒉ ᐱᒥᐸᔨᑦ ᓂᔥᑐᐧᐃᔨᒡ ᑲᑕ ᐃᔑᓈᑯᓐ ᐊᓂᑌᐦ ᐄᔑ ᓂᔥᑐᒥᑎᓅᐳᓐᐦ ᐃᔥᐱᔥ ᑲᑕ ᐃᐦᑕᑯᓐ ᐁ
ᐱᒥᐸᔨᐦᑖᑲᓅᒡ ᐊᓂᑌᐦ ᐁ ᐅᔥᑳᒡ ᑎᐯᔨᐦᒋᒉᓰᓈᐦᒡ ᐁ ᓂᐦᑖᐅᐦᒋᔥᑕᒫᓲᔨᐦᒄ ᔔᔮᓐ᙮

